
ڕێکخراوی مەدەنی »NGO« و کورد!         

برایم فەڕشی

گرفتێکی ڕێکخراوی مەدەنی کە کاری گرنگ لە بواری ژینگە، فێربوونی زمان، فێربوونی 
مۆسیقا، وەرزش، هونەر، ئەدەبیات و  فیلم و شانۆ دەکەن، بوونی تاکی لایەنگری حزبەکانە 

کە حزبی و ئیدئۆلۆژیک دەجووڵێنەوە و ئەم ناوەندانە دەخەنە مەترسییەوە. گەلێک 
هونەرمەند، شاعیر، نووسەر، ئاکادیمیسیەن و کارسازی ناوخۆی وڵات زۆر جار ئەم بابەتەیان 

لای نووسەری ئەم دێڕانە باس کردووە. ئه م دیارده یه  له  ڕاپه ڕینی ژینا زه ق و به رچاو 
ده رکه وت، که پڕۆپاگه نده  بۆ حزب و که سایه تییه کانی گرنگتر له  ڕاپه رینێکی مه ده نی 
خەڵک هاتە بەرچاو. تێنه گه یشتن له  خه ڵک، مافی خه ڵک، بوار و بارودۆخی سیاسی و 

به رپرسیاره تی، ناتەبایە لە تەک تاکڕه ویی و حزبایه تیی ناو ڕێکخراوی مه ده نی! 



]1[
 ڕێکخراوی مەدەنــی، دەزگایەکی ناده وڵه تیی 
سه ربه خۆیە و له  لایه ن خه ڵکه وه   بۆ پاراستنی 
مافی هەمەلایەنەی ئینسان، مافی زیندەوەران، 
ژینگــە و باشــترکردنی ژیان ســاز دەکرێ. 
ئه م ڕێکخراوانه  له  ڕێــگای پارەی ئه ندامه تی، 
یارمه تیی ماڵی، خۆیان بەڕێوە دەبەن. هه رچه ند 
لێــره  و لــه وێ پێوه ندیــی کاری و ئیداری و 
دەوڵەتی و پشــتگیریی ماڵی هه بێ، بە مانای 
ژێر ســوڵتەبوونی ڕێکخراوەکــە نییە و قانوون 
پشتگیریی ماڵی بەو ڕێکخراوانەی سەلماندووە

 ڕێکخراوی مه ده نی دوور لە گرێدراویی حزب، 
کڵیســه ، ئایین، ئیدئۆلۆژی دەمێنن و ناکەونە 
ژێر ئاتۆریته ی ئەوان. ته نیا به و چه شنه  ده توانن 
کاری ســه ربه خۆ و دوور له  ده ســتتێوه ردان 
به ڕێوه  بــه رن. ئه وان خۆیــان پلان داده ڕێژن 
و به ڕێوه ی ده بــه ن و داهات و خه رجییان له  
ئه ســتۆی خۆیانه  و ده زگای ماڵی و ئابووری بۆ 
قازانجی ماڵی و مادی نین. ئه وه ی بیروباوه ڕی 
به شداربووان چی بێ و له  چ بازنه یه کی فکریدا 
بن، بڕیاری خۆیانه ، بــه ڵام ئه وکاته ی که وتنه  
ژێر بیر و ئیدئۆلۆژی و سیاسه تی هه ر لایه نێک، 
لــه  بازنه ی ڕێکخــراوی مه ده نــی ده رده چن. 
چالاکیــی ئه وان بــواری فه رهه نگی، هونه ری، 
ئه ده بــی، فێــرکاری، وه رزشــی، به ڕێوه بردنی 
ســمینار، ورکشاپ و فره  کاری تر دەگرێتەوە. 
بوونی ڕێکخراوی مەدەنــی بۆ کۆمه ڵگا گرنگە 
و زۆربوونیــان هێزێکە، ده توانــێ کارتێکردنی 

له سه ر سیاسه تی هه ر وڵاتێک هه بێ. 

]2[
ئــەو ڕێکخراوانــە کاتێــک بکرێنــە پاژگەڵی 
دەوڵەت، حکومەت، حزب، ئایین و ئیدئۆلۆژی، 
مەترســی بۆ خەڵک و کۆمەڵــگا دەخوڵقێنن، 
هەروەک چــۆن لە ئاڵمانی ســەردەمی نازی 
بوونە هاودەســتی حزب، حکومەت و بەشدار 
لە جێبەجێکردنی سیاســەت و ویستی حزبی 

ناسیۆناڵ سۆسیالیست و حکومەتی هیتلێر.

 die Deutsche  بــەرەی کرێکارانــی ئاڵمــان
ژنــان،  یەکیەتیــی   ،  )Arbeitsfront )DAF
Reichsarbeitsdi-  ڕێکخراوی خزمەتگــوزاری
enst )RAD( ، ڕێکخراوی ناسیۆناڵ سۆسیالیتی 
Nationalsozialis-  ئاڵمان بۆ خزمەتگــوزاری
tische Volkswohlfahrt ))NSV، ڕێکخــراوی 
Na-  ناسیۆناڵ سۆسیالیستی لێخوڕانی ماشێن 
 tionalsozialistisches Kraftfahrerkorps
Hit-  ڕێکخــراوی لاوانــی هیتلێر ،) NSKK)
HJ( lerjugend)،  ڕێکخــراوی کچانی ئاڵمانی  
بەشــێک   )Bund Deutscher Mädel )BDM
لــەو »ڕێکخراوە مەدەنی«یانــە بوون، کە وەک 

دەزگاکانی فاشیسم بەکارهێندران.

]3[
ســازکردنی »ڕێکخراوی مەدەنی« بە مەبەستی 
ڕێکخســتنی چین و توێژی ناو کۆمەڵگا پاش 
دامەزراندنــی بلۆکــی سۆسیالیســتی په ره ی 
ســتاند و سیســته مێکی ژێر کۆنتڕۆڵی حزبی 
کۆمۆنیست و حکومه ت بوو. حزبی کۆمۆنیستی 
ئێران، تورکیا، عێراق و ســوریا ئەم چه شنه  له  
»ڕێکخراوی مه ده نی«یان هێنایە ناو کوردستان. 
یەکەم حزبی کورد که  لەژێر کارتێکەریی حزبی 
توودەی ئێران دەزگایەکی لەو چەشــنەی له  
شاری مه هاباد ساڵی ١329)١950( دامەزراند، 
حزبی دێموکراتی کوردســتان بوو، کە ڕۆژنامە 
و گۆڤاری حزبی توودەی ئێرانیان دەفرۆشــت 
و لەژێــر ئاتۆڕیتە و بەرنامــەی ئەواندا کاریان 

دەکرد.
 حزبەکانــی کورد له  مرۆڤی ژێر سیســته می 
»په روه رده«،  فه رهه نگ، ئه خلاق، سیاســه ت و 
تێگەیشتنی هەر کام لە وڵاتانی ئێران و عێراق 
و ســوریا و تورکیا  پێک هێندراون. ئه وان له و 
سیسته مانه  دانه بڕاون و سیسته می تێگه یشتنی 
جیاواز له وانیان پێک نه هێناوه  . قەیرانی فکری، 
سیاسی، کۆمەڵایەتیی ناو ئەو وڵاتانە و قه یرانی 
حزبه کانیان، بەسەر ئەوانیشدا زاڵه   و سازکردنی 
بەناو دامــودەزگای مەدەنی لە لایەن ئەوانەوە، 

جیاوازیــی بنه ڕه تیــی فکری و تێگه یشــتنی 
له گه ڵ ئه و لایه نانــه  نییه ، هه ربۆیه  ڕێکخراوی 
حزبــی و »مه ده نــی«ی ئــه وان، نه بوونه  هۆی 
به خه ڵکیبوونی داموده زگاکانیان له  کوردستان. 

]4[
 لــە ڕۆژهەڵاتی کوردســتان لە ســاڵی١950 
هەتا ســاڵی ١979  کــۆڕ و کۆمەڵی هونەری 
لە شــارەکانی کوردســتان لەژێــر کۆنتڕۆڵی 
وەزارەتــی فەرهەنگ و هونــەر، کاخ و خانەی 
جەوانــان، کانوونی کودەک و نەوجەوان، ڕادیۆ 
و تەلەڤزیۆن و وەزارتی ئاموزش و پەروەرشــدا 
بوون. کۆڕ و کۆمەڵی وەک تیپی شــانۆی لاو 
کە لە شــاری بۆکان ساڵی ١973 پێک هات، 
کارێکی دەگمــەن بوو کە بەردەوام تووشــی 
کێشــە لەگەڵ ئیدارەی فەرهەنــگ و هونه ر، 
ئاموزش و پەروەرش و ساواک ده هاتن و ساڵی 

١975 کەوتنە بەر هێرشی ساواک.
پاش مەرگی عەزیز یۆســفی و خۆپیشــاندانی 
کاتــی ناشــتنی لە بەهــاری ســاڵی ١978 
کوردســتان بارودۆخێکی نوێــی پەیدا کرد و 
چالاکیــی هونــەری، ئەدەبــی، خوێندکاری، 
سیاســی، پیشــەیی دوور لە ده ســتێوه ردانی 
حکومەت و دامــودەزگاکان و حزبی ئێرانی و 
کوردی )کە حزووری ئاشکرا و نهێنییان نەبوو( 
لە شاری ورمێ-وه  هەتا ئیلام پەره ی ستاند. 

لــە بــواری ئەدەبی و شــانۆ لە ســاڵی ١975 
بــە دواوە لە زۆربەی شــارەکانی کوردســتان 
پێوەندیــی نووســەران و هونەرمەندان دوور لە 
چاوی ساواک و ئیدارەکانی فەرهەنگ و هونەر 
و ڕادیۆ تەلەڤزیۆن لە بازنەی  بوونی فستیواڵ و 
جەشنوارە ســەری دەگرت و کارگەلێک دەکرا، 
وەک فستیواڵی شانۆی ساڵی ١975 لە مەهاباد 
و شــەوی شــیعر لە شاری ســەقز، هەرچەند 
ڕێکخەری ئەو شەوە شیعرە کارمەندی ئیدارەی 
فەرهەنگ بوو و حەولی لکاندنی شەوەکەی بەو 
ئیدارە و سیســتەمەوە دا، کە زیندەیاد جەلال 
مەلەکشــا ئاگاداری ئەم فێڵه  بوو، بەشــداریی 

کۆڕەکەی نەکرد. هەروەها دانشسەرای هونەریی 
شــار سنە کە بۆ یەکەم جار لە ئێران لەم شارە 
دامــەزرا و ڕادیــۆ تەلەڤیزیۆنی کرماشــان کە 
ببووە مەکۆی نووسەران و هونەرمەندانی کورد، 
سەرەڕای کۆنتڕۆڵی تەواوی ساواک، شوێنگەلی 
پێوەندیــی نووســەران و هونەرمەنــدان دوور 
لە بۆچوون و سیســتەمی ڕژیــم بوون، کە ئەم 
هێزانە ســاڵی ١978 لە زۆربەی شارەکان بوونە 
مایەی ســازبوونی کۆڕ و کۆمەڵی ســەربەخۆی 
ئەدەبی، فەرهەنگی، هونەری، مۆســیقا، شانۆ و  
پاش ڕووخانی ڕژیم ڕێکخســتنی فســتیواڵ و 
جەشنوارە و کۆنگرەی لێکەوتەوە و هەتا کۆتاییی 
ســاڵی ١98١ درێژەی کێشــا و دواتر لەگەڵ 
دەســتێوەردانی حزبــەکان و داگیرکردنەوەی 
شارەکان لە لایەن ڕژیم، هەڵوەشانەوە و گۆڕان 
و، ڕژیم کۆڕ و کۆمەڵی ژێر ســەیتەرەی خۆی 
پێــک هێنا. ئــه م کۆڕ و کۆمه ڵانه ، لــه  بازنه ی 
شاره کاندا قەتیس مانەوە و نه بوون به  ڕێکخراوی 
مه ده نیی خاوه ن ده ستوور، به رنامه  و سیسته م و 
ڕێکخراوی مه ده نیی کوردستانی لێ نه که ته وه ، 

هه رچه ند حه ولی بۆ درا!
  پاش ڕووخانی ڕژیمی په هله وی، حزبەکان کۆڕ 
وکۆمەڵی ژێر سێبه ری خۆیان پێک هێنا، لەوانە 
یەکەم کۆنگرەی نووسەران و هونەرمەندان لە 
شاری مەهاباد. ده ستپێشخه ریی ئه م کۆنگره یه  
که سانی وه ک که ریم حیسامی، هێمن موکریانی 
له  حزبی دێموکراتی کوردســتانی ئێران بوون. 
لــه م کۆنگره یــه دا زۆر که س لــه  ڕۆژهه ڵاتی 
کوردستان به شدار بوون و له  ناو هۆڵی کۆنگره  
که ســانی لایه نگــری هه مــوو ڕێکخراوه کانی 
سیاســی و که سانی دوور له  حزب و سیاسه ت 
به شــدار بوون. ئه م کۆنگره  ده کرا ســه ره تای 
ســه ربه خۆی  مه ده نیی  ڕێکخراوی  پێکهێنانی 
کوردستانی، دوور له  ده ستێوه ردانی حزبه کان 
بێ، به ڵام هیچی لێ شــین نەبــووەوە. ڕه نگه  
هۆی سه ره کیی سه رنه که وتنی ئه م کۆنگرەیە، 
نه بوونی تێگه یشــتن له  ڕێکخراوی مه ده نی و 
تێگه یشتنی زاڵی حزبی و ئاتۆریته ی حزبه کانی 

ئه وکاتــی کوردســتان، حزبــی دێموکراتــی 
کوردســتانی ئێران، کۆمه ڵه ی زه حمه تکێشانی 
کوردستانی ئێران، ڕێکخراوی چریکی فه دایی 

و ئه وانی تر بووبێ. 
بــە دەستپێشــخەریی لایەنگرانــی کــوردی 
حزبــی توودە کە  ئه نــدام و لایه نگری حزبی 
دێموکراتی کوردســتانی ئێرانیش بوون و به ر 
لــه  ڕووخانی ڕژیم بۆ حزبی دێموکرات کاریان 
ده کرد، هه رئه وان هاوینی ساڵی١357)١978( 
به رنامــه ی حزبــی دێموکراتی کوردســتانی 
ئێرانیان به  زمانی کوردی به  کاســێتی ده نگ 
بڵاو کــرده وه ،  ڕێکخراوی لاوانی دێموکراتیان 
پێک هێنا و خۆیان سەر بە حزبی دێموکراتی 
کوردســتانی ئێــران دەناســاند، کــە  پاش 
دووله تبوونــی ئه و حزبه  ، ئــه م ڕێکخراوه ش لە 
لایەن حزبی دێموکراتەوە هەڵوەشێندرایەوه  و 
سەرلەنوێ لەژێر چەتری ئەم حزبەدا ڕێکخراوی 

لاوان ساز کرایه وه . 
هەر لە ســەردەمی بەر لــە ڕووخانی ڕژیمی 
پەهلــەوی، کۆمەڵێــک له  لاوانی شــارەکانی 
مەهاباد، سەقز، سنە، مەریوان، بۆکان لە ماڵان 
کۆ دەبوونەوە و مەیلی سازکردنی کۆمەڵەیەکی 
هەمەچەشــنیان هەبوو و خۆیان وه ک کۆڕ و 
کۆمه ڵێکی هه مه لایه ن نیشــان ده دا، که  هه ر 
کــه س ده یتوانی به شــدار بــێ.  کۆبوونەوەی 
شــەوانی ئه وانه  و به شــداریی هه ڵســوڕاوانی 
ســه ره کییان له  ئەنجومەنی عیلمی و ئەدەبیی 
ڕۆژانی هەینی لە شاری بۆکان و کۆبوونەوەکانی 
سیاســی و خۆپیشــاندانی شــارەکانی بانــە، 
سەردەشــت، مەهابــاد و شــارە ئازەرییەکان، 
ڕه وتێکــی دێموکراتیکی هه مه لایه نەی ناحزبی 
ده نوانــد. ئەم کۆمەڵە کەســە هەمەجۆر بوون 
و خۆیان لە ئەنجومــەن و کۆمەڵێکی دیاریی 
مه ده نیــدا نەدیتــەوە و دوای ڕووخانی ڕژیم  
لەژێــر ناوی »جمعیت دفاع از زحمتکشــان«، 
بوونی  زه حمه تکێشانی کوردستان«  »کۆمه ڵه ی 
خۆیان ڕاگه یاند و پاش شــه ڕی ســێ مانگه  
حزبێکی سیاسیی چه پی لێده رهات. ئەم ڕەوتە 

هەر لە سەرەتاوە نەدەکرا لە بازنەی ڕێکخراوی 
مەدەنیدا حیســابیان بۆ بکــرێ، هەروەک زۆر 
لەو کۆڕ و کۆمەڵانەی کە لە لایەن ڕێکخراوی 
چریکە فیدایی یەکان بە ناوی کرێکار، جووتیار، 
خوێندکار، ژنان، لاوان لە کوردستان ساز کران. 
هه موو ئه و ڕێکخراوانه  فڕیان بەسه ر  ڕێکخراوی 

مه ده نییه وه  نه بوو. 
ســەرجەم ئــەو ڕێکخراوانــەی بۆ مەســتی 
هەمەجۆری هونەری، کۆمەڵایەتی، خوێندکاری 
ساز کران، فڕیان بەسەر ڕێکخراوی مەدەنییەوە 
نەبــوو. دواتر کە حزبــه کان لــە ڕۆژهەڵاتی 
کوردســتان دوور خرانــەوە و لــە باشــوور 
نیشــتەجێ بوون، ئەم  ڕێکخراوانه  ئاسەواریان 
لە ڕۆژهەڵات نەما، بەڵام وەک ناو و ڕێکخراوی 

حزبەکان تا ئێستا ماونەتەوە. 
 لە ســەروبەندی ســاڵی ١979 و 80 چەند 
کەســی ســەر بە خەتی کۆمەڵە لە مەریوان 
و ســنە حەولی دەزگایەکی هونەرییان دا کە 
سەری نەگرت و لە چوارچێوەی حزبەکە نەترازا. 
ئەمه  هەمان ویســت بوو کە پارتی کرێکارانی 
کوردســتان ســاڵی ١996 و 97 لە شــاری 
کۆڵنی ئاڵمان بە بەشداریی گەلێک هونەرمەند 
کۆنگرەی بۆ ســاز کرد و لــە چوارچێوەی ئەو 

حزبە دەرنەچوو. 
ڕۆژهەڵاتــی کوردســتان پــاش دەرچوونــی 
حزبــەکان کەوتــەوە ســەر هەمــان دۆخی 
سیستەمی شاهەنشاهی و سەرجەم ئەو کۆڕ و 
کۆمەڵانەی بە ناوی هونەر، زانست، فەرهەنگ، 
ئەدەبیات، ڕۆژنامەوانــی و کاری کۆمەڵایەتی 
و توێژەکانی ناو کۆمەڵگا ســاز کــران، لەژێر 
سەرپەرەستی و چاوەدێریی ڕاستەوخۆی ڕژیمدا 
بوون. نووســه ری ئه و دێڕانه  به رده وام پێوه ندی 
له  ته ک هونه رمه ند و نووســه ر و گۆڤاره کانی 
کوردیی چاپی ورمێ، ســنه  و تارانه وه  هه بوو، 
به  نــاوی خوازراو بابه تم بــۆ ده ناردن و چاپ 
ده کرا. له  پێوه ندی لەگه ڵ به رپرســانی ســروه  
پێیان ڕاگه یاندم که  هه رچی بگاته  ده ســتمان، 
ده بێ هه ڵگه رێندرێته وه   سەر زمانی فارسی و 

بدرێ به  قاتی ســه ره وه . ئه وه  هه مان سیاسەتە 
که  لــه  ڕادیۆکانی کوردیــی ڕژیمی په هله وی 
به  چه شــنێکی تر ده کرا و بابه ت به  فارســی 
ده نووســرا و وێژه ر به  کــوردی ده یخوێنده وه  ، 
لــەو ڕێگایــەوە زمانی کوردی وێــران دەکرا. 
کۆنتڕۆڵکردن له  ســه ره وه  له  ڕژیمی شاهی و 
ئیسلامــی کاری دەزگای ئه منییه تی له  بواری 

هونه ر، نووسین، وه رگێڕان بوو.
 لــە بیســت ســاڵی ڕابــردوودا، هەرچەنــد 
کۆنتڕۆڵــی توندوتیــژ بەســەر ڕێکخراوەکانی 
مەدەنی-دا هەیە، بەڵام  گلۆبالیســم و بوونی 
ئینترنێت و تێکه ڵاویی جیهانی و تێگه یشتنی 
چێکه رانــی ڕێکخراوی مه ده نی، ئه و ئیمکانه ی 
ڕه خســاندووه،  کاری مه ده نی بکرێ، هه رچه ند 
زیندان و کوشــتن و دوورخســته نه  له  لایه ن 

حکومه ته وه ، به رده وامه . 
گرفتێکی ڕێکخراوی مەدەنی کە کاری گرنگ 
لە بــواری ژینگە، فێربوونی زمــان، فێربوونی 
مۆســیقا، وەرزش، هونەر، ئەدەبیات و  فیلم و 
شانۆ دەکەن، بوونی تاکی لایەنگری حزبەکانە 
کــە حزبــی و ئیدئۆلۆژیــک دەجووڵێنەوە و 
ئــەم ناوەندانە دەخەنە مەترســییەوە. گەلێک 
هونەرمەند، شــاعیر، نووســەر، ئاکادیمیسیەن 
و کارســازی ناوخــۆی وڵات زۆر جــار ئــەم 
بابەتەیــان لای نووســەری ئــەم دێڕانە باس 
کردووە. ئه م دیارده یه  لــه  ڕاپه ڕینی ژینا زه ق 
و به رچاو ده رکــه وت، که پڕۆپاگه نده  بۆ حزب 
و که ســایه تییه کانی گرنگتر لــه  ڕاپه رینێکی 
مه ده نی خەڵک هاتە بەرچاو. تێنه گه یشــتن له  
خه ڵک، مافی خه ڵک، بوار و بارودۆخی سیاسی 
و به رپرســیاره تی، ناتەبایە لە تەک تاکڕه ویی و 

حزبایه تیی ناو ڕێکخراوی مه ده نی! 

]5[
ســاڵی ١994 وەک وەڤدی ئاڵمانی سەردانی 
باکوور و باشووری کوردستانمان کرد، لە باشوور 
یەکیەتیی مامۆســتایان، ژنان، هونەرمەندان و 
ڕۆژنامەنووســان و کۆڕ و کۆمەڵی هونەری کە 

ئێمە لەگەڵیان دانیشــتین، نــەک ڕێکخراوی 
مەدەنــی نه بوون، بەڵکــوو ڕێکخراوی گرێدراو 
بە  پارتی دیموکراتی کوردســتان ، یەکیەتیی 
نیشــتمانیی کوردســتان، حزبی شــیوعی  و 
ئەوانی تر بوون. ئێمە لە کوردســتان ئەو ساڵە 
هیچ ڕێکخراوێکی مەدەنی، مێدیا، گۆڤار، ڕادیۆ 
و تەلەڤزیۆنی ناحزبی و ناحکومه تیمان بەرچاو 
نەکەوت. ســەرجەم هونەرمەند، ڕۆژنامەنووس 
ومامۆستای فێرگە و زانستگا سەر بەم حزب و 
ئەو حزب بوون. ئەم دیاردەیە ساڵی 2005 بۆ 
ئێمە کە ســەردانی کوردستانمان کردەوە، زۆر 

بەرچاوتر لە ساڵی ١994 بوو. 

]6[
ســاڵی ١994 لە ئەســتانبوڵ بووینە میوانی 
کۆمەڵێــک چالاکی مەدەنی، هەر ئەو ســاڵە 
لە شــارەکانی ئامێد، جەزیر و بۆتان تووشــی 
کەسانێک بووین کە هەست و بوونی کوردانەیان 
دەردەخست. ساڵی ١997 لە ڕێگای وەکیلێکی 
ناوداری کورد کە دەفتەری وەکالەتی لە نزیک 
مەیدانــی تەقســیم هه بوو، لەگەڵ کەســانی 
شــارەزا و لێزانی بواری چالاکیــی مەدەنی و 
ڕێکخراوە سەربەخۆکان ئاشنا بووم. دەستەیەک 
لەوان لە بــواری ڕۆژنامەگەری و چاپی کتێب 
چالاک بــوون و ســەردانی دەفتەرەکەیان و 
چاپخانەکەیانــم لە شــاری ئەســتانبوڵ کرد. 
هەر لە ڕێگای ئەوانەوە چووینە شــوێنی کاری 
پرۆفســۆرێکی کورد کە چەشنێک ئەنستیتۆی 
بۆ زمانی کــوردی دامەزراندبوو و ڕایگەیاندبوو 
لە کاتێکی دیاریکراودا کۆرسی فێربوونی زمانی 
کوردی دەســت پێ بکات.  ئــەو ڕووبەڕوو بە 
ئێمــەی گوت، گەر دەوڵــەت ئیزنیش نەدات، 
ئەو خۆی دەســت پێ دەکات. ئه و ئه نستیتۆ و 

ڕێکخراوانه  سه ربه خۆ و مه ده نی بوون. 
هــەر ئــەو ڕۆژانە لەگــەڵ لایەنگرانــی پارتی 
کرێکارانی کوردستان بە پێی ڕاسپاردەی پێشوو 
لە ئاڵمانەوە، پێوەندیم گرت و سەردانی ناوەندێکی 
بڵاوکردنەوەی مۆسیقای کوردیم کرد. دوو کەس 

لەوان لەژێر ناوی ستۆدیۆ شوێنێکیان هەبوو کە 
بەرهەمی مۆسیقای کوردیان بە شێوەی کاسێت 
و سی دی ئامادە دەکرد و لە مەیدانەکانی شاری 
ئەســتانبوڵ لە زۆر شــوێن دەفرۆشــران و ئەو 
ساڵە لە زۆر شــوێن گۆرانیی کوردی دەبیسترا. 
ناوەنــدی مێزۆپۆتامیا بە ڕواڵــەت ڕێکخراوێکی 
مەدەنی بوو، بــەڵام لایەنگرانی پارتی کرێکاران 
بەڕێوەیان دەبرد، لێرە تیپی هەڵپەرکێ، شــانۆ، 

مۆسیقا چالاک بوون. 
ساڵی 2005 چالاکیی ڕێکخراوەکانی مەدەنیی 
گرێدراو و ســەربەخۆ نەتەنیا پەرەی ستاندبوو، 
بەڵکە ڕەســمییەتی پەیدا کردبوو. ئەو ساڵە لە 
شــارەداریی ئامێد بینەری شــانۆنامەیەک بە 
زمانی کوردی لە لایەن تیپی شانۆی شارداریی 
ئامێده وه  بووم. ئەم پڕۆســەیە ســاڵانی دواتر 
گەیشتە ئەو ئاستەی فســتیواڵ بە بەشداریی 
کوردی باشــوور و ڕۆژهەڵات بەرپا بکەن. ئەم 
هەنــگاوەی باکوور کە ڕێکخــراوی مەدەنی و 
کەســانی بــواری جۆراوجــۆر کاری هاوبەش 
بکەن، لە باشــوور و ڕۆژهەڵاتیش دەبیندرێ و 
جاربەجار لە ئورووپا بیندراوە، کار و هەنگاوێکی 
پێویســت و گرنگە و ڕێگا بۆ تێگەیشــتن لە 
کاری هاوبەش خۆش دەکات و  کۆمه ڵگا به ره و 
وڵامدانه وه  به  نیازی بوونی ڕێکخراوی مه ده نی 

ده کێشێ!
»ڕێکخراوی مەدەنی« لە ســەد ساڵی ڕابوردوو 
لە کوردستان بە دەگمەن سەربەخۆ و گرێدراو 
لەگەڵ خەڵک و کوردســتانی بووه  و ئێستاش  
دامــوده زگا و ڕێکخراوی کوردســتانی بوونی 
نییه  و ئه وه ی هه یه  رێکخراوی شار و ناوچه ی 
به رته سک  و سیستەمی ناکارا و نادێموکراتیک 
بــووە. کــورد چ بخوازێ و چ نه خــوازێ هه م 
کوردســتانی و هــه م جیهانییــه  و ئــه وه ش 
ئه رکــی نوێ بۆ کورد و کوردســتانی ده هێنێ 
و تێگه یشــتن له  حزب و  ڕێکخراوی مه ده نی 
ده گرێتــه وه ، که  چۆن بــێ و چ جێگایه کی له  
کۆمه ڵگادا هه بێ و تاک و کۆ چ ده ورێکی تێدا 
بگێڕن. هه موو ئه وانه ش گرێدراوی تێگه یشتنی 

کورد له  خۆی، لــه  وڵاته که ی و ده ور و ڕۆڵی 
له  ناوچه  و جهیانه . هه تا ئه م پرســیارانه  وڵام 
نه درێنــه وه ، پرســی کورد وه ک ســه ده کانی 
ڕابــوردوو ده مێنــێ و ئــه و ڕێکخراوانه ش له  

بازنه ی شار و ناوچه ی خۆیاندا ده خولێنه وه !

]7[
بــه  ده ستپێشــخه ریی  وڵات  دەرەوەی  لــە 
شەریف  عیسمەت  قاســملوو،  عه بدولڕه حمان 
وانلی و کەســانی تر ســاڵی ١956 له  شاری 
به ڕلیــن یەکیەتیــی خوێندکارانــی کورد لە 
ئورووپــا KSSE دامه زرێندرا. ئــەم ڕێکخراوە 
خوێندکارییە، وه ک باڵوێزخانه ی کورد پێناسه  
ده کرا و کوردی هه ر چوار به شــی کوردستان 
تێیــدا چالاک بــوون و لــه  هه مــان کاتدا، 
وێنەیەکی تەواوعەیاری دەســتێوەردانی حزب 
لــە کاری »ڕێکخراوی مەدەنــی« بوو.  بە پێی 
ئاڵوگۆڕی سیاســیی حزبەکان و مەیلی ئەوان 
ئەم »ڕێکخراوەیە« ئاڵوگۆڕی بەســەردا هات و 
چەند جار تووشی لێکدابڕان هات و چەند لقی 
لێ بووەوە و دڕدۆنگیی نێوانیان زۆرتر لەوە بوو 
ده نگی خوێندکار و کــورد لە دەرەوەی وڵات 
بن، جگە لە ســاڵانی ســەرەتا و چەند ساڵی 

نەوەدەکان. 
پاش کارەســاتی هەڵەبجە حزبەکانی باشــوور 
بەرەیەکیــان پێــک هێنا و بــە دوای ئەوەدا 
لقه کانــی  KSSE ســەر بە هەر ســێ حزبی 
شــیوعی و پارتی و یەکیەتیی نیشــتمانی لە 
پاییــزی ســاڵی ١988 لە بەڕلیــن کۆنگرەی 
یەکگرتنەوەیان ســاز کرد. ئــەم کۆنگرەیە بە 
دەســتێوەردانی ڕاســتەوخۆی حزبەکان پێک 
هــات و بەڕێوە چوو. لەنــاو کۆنگرە ئاتۆریتە و 
دیکتاتۆریی حزبی زاڵ بوو. ئەوان لە دەرەوەی  
KSSEپێک هاتبوون و کۆنگرە، دانشــتنێکی 
ڕواڵەتــی بوو بــۆ بەفۆڕمیکردنــی یەکگرتن. 
کۆنگرەی یەکگرتنەوە، له ژێر ناوی یه کگرتنه وه ، 
بوو به  کۆنگره ی هه ڵوه شــانه وه  و بێده نگ له ناو 
چوو.)ورده کاریی ئه م کاره ســاته م پێشتر بڵاو 

کردووە ته وه .(
پارتی کرێکارانی کوردســتان نه ورۆزی ساڵی 
١987 له  بازاڕی شــه قامی »به ڕلین«ی شاری 
کۆڵن ده نگی ده هــۆڵ و زۆڕنایان به رز بووه وە، 
لــه م ڕۆژه  به دواوه  که وتنه  ســازکردنی خۆیان 
گوته نی، رێکخراوی خه ڵکــی، ئه و کاره ی به ر 
له وان له  ســاڵانی حه فتا پارتی سۆسیالیست و 
دێموکراتی باکوور ده ســتیان پێ کردبوو وه ک 

کۆمکار، KKDK و دواتر جه ڤاتا کورد.
حه ولــی ئــەوان ئــەوە بوو ده ســت به ســه ر 
ئــه و ڕێکخراوانــه دا بگرن که  هه بــوون، وه ک 
ڕێکخراوی مامۆســتایان، ئه نستیتۆی کورد له  
بۆن و ئــه و ناوه ندانه ی بۆ مه به ســتی جیاواز، 
گرێــدراو به  حزبه کانی تر ســاز کرابوون. ئه م 
سیاسه ته  له ناوچوونی ئه و شوێنانه ی لێکه وته وه .  
پارتی کرێکاران بۆ کرێکار، خوێندکار، کارساز، 
نووســه ر، فیلمســاز، شــانۆکار، فەرهەنگیکار، 
هونەرمه ند، موسڵمان، عه له وی، زازا ڕێکخراوی 
ساز کرد و پاش دامەزراندنی مەد تی وی ئه م 
ڕه وته  په رەی ســتاند و دامه زراندنی کۆنگره ی 
نه تــه وه ی لێکه وته وه ، کە له  ســه ره تا گەلێک 
به شــدارییان تێدا کرد. ئه م ڕه وتــه له  بواری 
ســازکردنی ڕێکخــراوی ده ســتکردی حزب،  
ده ســتپێک و کۆتاییی جیاواز لــه  حزبه کانی 

تریان نه بوو.
پــاش دامه زراندنــی هه رێمــی کوردســتان 
هه ڵکه ندنــی مرۆڤــی کــورد لــه  باشــوور و 
ڕۆژهــه ڵات بــوو بــه  خه ســارێکی نه ته وه یی 
بێ وێنه  له  مێژووی کورددا. شــاره کانی ئورووپا 
له گه ڵ شاڵاوی په نابه ری کورد ڕووبه ڕوو بوون 
کــه  ئه مــڕۆ ژماره یان به  دوو ملیــۆن مه زنده  
ده کرێ. حزبه کانی ڕۆژهه ڵات و باشــوور، دوور 
لــه  بیرکردنه وه  له  بوون لــه  ده ره وه  و دوور له  
پێداچوونه وه  له  کۆچبه ری کورد پاش شــه ڕی 
دووهه م بۆ ئورووپا، ده ستیان کرد به  سازکردنی 
»ڕێکخــراوی مه ده نی« و »حزبی«، وه ک ئه وه ی 
له  کوردستان بن. ئه وان کۆمیته ی شار و ناوچه  
و وڵاتیان له نــاو میلله تانی ئاڵمانی، هوله ندی، 

سوئیدی، فه ڕانسی، بریتانی ساز کرد. ئه وەش 
لاساییکردنه وه ی ده قاوده قی تێگه یشتنی حزبی 
ئێرانی وه ک ڕێکخراوی چریکه  فیدایی یه کانی 
ئێران«ئه کسه ریت، ئه قه لییه ت« و به ره ی شاهی 

و میللی و کۆمۆنیست بوو.
له  ده یه ی هه شــتا و نه وەد کۆڕ و کۆبوونه وه  و 
فستیواڵی سیاسی، خۆپیشاندانی ده یان هه زار 
که ســی و مانگرتنی به رده وامی چه ند حه فته  
و مانگ، ســاز ده کــران و یه کگرتوویی یه کی 
کوردســتانی له  زۆربه ی بواره کاندا هه بوو، که  
ئــه وه  KSSE، کۆمــکار، KKDK، ناوه نــدی 
شــانۆی کۆچه ر، مه دره سه یه ک بۆ کوردستان 
و ڕێکخراوه کانی کوردی سکاندیناوی، هوله ند 
و شــوێنی تر ده گرێتــه وه . شــه ڕی ئێران و 
عێراق، هه ڵه بجه ، کۆچڕه وه که ، خۆپیشــاندانی 
خوێناویی نەورۆزی ١992ی باکوور و گه لێک 
کاره ســاتی تر، تاکی کــورد و ڕێکخراوەکانی 
بەرەو کۆکردنه وه ی پاره  و شــتومه ک، پڕۆژه ی 
ئاوه دانکردنه وه ی کوردستان و پڕۆژه ی تر هان 
دەدا، کە ئورووپییەکانیش هاوکارییان دەکرد. 
له  چه ند ساڵی ڕابوردوو لێره  و له وێی شاره کانی 
ئورووپا چالاکیی هونه ری، کۆمه ڵایه تیی کاتی، 
دوور لــه  حزبه کان ده بینــدرێ، که  له  بازنه ی 
دیاریکراودا ده خولێنه وه  و ئه و به رده وامییه  که  
بوونی ڕێکخراوی مه ده نێ ده گه یینێ، نابیندرێ. 
بابه تی کورد له  ده ره وه ی وڵات، بوارێکی گرنگه  
که  پێویستی به  لێکۆڵینه وه  و ئانالیزی بنه ڕه تی 

هه یه .
 حزب و »ڕێکخراوی مه ده نی« ئه و کاته  مانایان 
هه یــه  که  له ناو خه ڵک و له ناو وڵات بن. حزب 
کــه  لــه  ده ره وه ی ســنووری وڵات بێت، نه  
ده زگایه کی نێوان خه ڵــک و حکومه ته ، نه  بۆ 
وه رگرتنی ده سه ڵات تێده کۆشێ. بوونی حزب 
و داموده زگا و ئه ندامانی لــه  ده ره وه ی وڵات، 
له گــه ڵ مه نتقی بوونی حزب نــه  ته نیا ناته با، 

به ڵکوو لاڕێیە له  تێگه یشتنی بوونی حزب .
ئه و که ســانه ش به  نــاوی لایه نگر و ئه ندام له  
ناوخــۆ  و ده ره وی وڵات، له نــاو  »ڕێکخراوی 

مه ده نی«، یان له ناو خۆپیشــاندان، کوردستانی 
نه جووڵانه وه  و هه ڵڵای سه ره کیان ده رخستنی 
نــاوی حزب و هێمای حزبــی بوو، له  کاتێکدا 
ئامانجــی ڕاپه ڕینــی ژینا و به شــداربووان، له  
درووشــمه کانیاندا ڕوون و ئاشــکرا بوو، زیانی 
گه وره یــان له  ناو و ده ره وه  بــه و جووڵانه وه یه  
و خه ڵکــی کــورد گه یانــد. حزبــه کان لــه  
خۆپیشاندانی ده ره وه ی وڵات ئه وه نده ی ئاڵای 
حزب و هێمای حزبیی خۆیان هه ڵدا، ئه وه نده  
هێما و دروشــمی ڕاپه ڕینی ژینایان پێ نه بوو. 
ئه م تێگه یشتنه ی لایه نگرانی حزبه کان، ئه وانی 
وه ک تاکــڕه و و که مینه له ناو خەڵکدا ناســاند 
و لــەم ڕووەوە، جیاوازیی ئه وتۆیــان له  ته ک 
تاکڕه ویــی حزبه کانی باشــوور و باکوور نییه  
و هێشــتا ئه و حزبانه  له  بازنه ی به رژه وه ندیی 
خۆیاندا دەسووڕێنەوە و به رژه وه ندیی نه ته وه یی 
نەبووەتە مەبەســتی سەرەکیی  حزبی و کاری 

کادر و لایەنگرانیان!   
باســی تێگه یشــتنی حزبــه کان و ئاکاریــان 
لــه  ڕاپه ڕینی ژینــادا، لێکۆڵینــه وه ی تایبه ت 
هه ڵده گڕێ، به ڵام ئــه وه  ڕوونه  حزبی کوردی 
وڵامی ئه م پرســیارانه یان نه داوه ته وه ، که  بۆ له  
ده ره وه ی وڵاتن؟ بۆ »ته شــکیلاتی« حزبیان له  
ئورووپا دامه زراندووه ؟ بــۆ به  ناوی ڕێکخراوی 
مه ده نی، حزبایه تی ده که ن؟ بۆ تا ئێســتا له ناو 
خه ڵکــی وڵاتانی ئورووپــا، حکومه ت و حزبی 
ئورووپی و مێدیا هیچ ده ستکه وتێکیان نه بووه ؟ 
ئاکام و بوونی ده یان ســاڵه یان لــه  ده ره وه ی 

وڵات چی بووه ؟

]8[
تێگه یشــتنی چه وتی حزبــی، مێدیاش له خۆ 
ده گرێ، به  تایبــه ت ڕادیۆ و ته له ڤزیۆن که  به  
هۆی کارایی یان له نــاو خه ڵک و ده ورێکی که  
له  شــه ڕی دووهه م بۆ حــزب و حکومه ته کان 
به تایبــه ت لــه  ئیتالیا و ئاڵمــان و وڵاتانی تر 
گێڕایان،  ئیــزن نادرێ، حــزب، ئیدئۆلۆژی، 
کلیسا، ئایین و زانستگا مێدیای گشتی ده نگ 

و ڕه نگیان هه بێ. 
حزبی کــوردی هــه ر چوارپارچــه  میدیایان 
کردووەتــه  حزبی که  لای ئــه وان بە کارێکی 
ئاســایی ده زاندرێ و هه ر ئه وان له و ڕێگایه وه  
کۆمه ڵگای کوردســتانیان دابــه ش کردووه . له  
باشــوور له  ڕێگای مێدیای حزبی، ئیسلامی و 
ده وڵه تی  کۆمه ڵگای کــورد دووچاری گێژاوی 
خۆناســین و خۆدیتنــه وه  هاتــووه  و وێرانیی 
که سایه تیی کۆمه ڵگای له به ر یه ک ترازاندووه  . 

مێدیای کــورد جار هه یه  بووەتــه  بڵیندگۆی 
سیاســه ت و ویســتی ده وڵه تان و جار ئه وان 
بڕیارده ر بوون. ده رهێنه رێکی باشــوور ســاڵی 
97/١996 له گه ڵ تیپی شانۆ، شانۆنامه یه ک له  
دوو په رده ئاماده  ده کات که  ناوه رۆکی سیاسی 
هه بووه  و باســه که  له ســه ر داگیرکاریی چوار 
ڕژیمی ئێران و عێراق و ســوریا و تورکیا بووه . 
له  کاتــی بڵاوکردنه وه ی ڕاســته وخۆ، عه بدوڵا 
ئوجــه لان له  ســوریاوه  ته له فــوون ده کات و 
شانۆکه  ڕاده گێرێ، ئه وه ش به  پێی ناڕازیبوونی 
به رپرســێکی ئێرانی، که ئەوکاتە  میوانی بووه . 
ئــه م وێنانه  بۆیه  بــاس ده کرێن، بــۆ ئه وه ی 
تێگه یشتنی حزبی کورد له  ڕێکخراوی مه ده نی 

و مێدیا ده رکه وێ. 
ســەردەمێک کورد بە هەموو شێوە لە مێدیای 
ئورووپا به  تایبه ت ئاڵمان، بۆ باســی مەسەلەی 
کورد، دیار بوون. لە ســی ســاڵی ڕابوردوو کە 
حزبەکان لــە ئورووپا بوونەتــە خاوەنی بە ناو 
ڕێکخراوی مەدەنــی و مێدیا، دەنگی کورد لە 
مێدیای وڵاتان نابیســترێ ،  هەرچەند کوردی 
ژۆڕنالیســت و پســپۆڕ لە مێدیای ئورووپی و 
دامودەزگای سیاســی، دەوڵەتــی، هونەری و 
زانســتی وڵاتانی ئورووپا کار دەکەن، کە ئەمە 
پێوەندی بە کەسایەتیی مرۆڤی کوردەوه  هه یه  

و جێگای بیرلێکردنه وه یه .

]9[
ئەگەر ســەیری گەشــەی ڕێکخراوی مەدەنی 
پاش کۆتاییی شــەڕی دووهەمــی جیهانی لە 

ئورووپا بکەین، هەم ســەربەخۆییی ڕێکخراوی 
مەدەنی، هەم چەشنی نوێی ڕێکخراوی مەدەنی 
دەبینیــن، کە ئازاد و دێموکراتیک و خەڵکیتر 
لە شێوەی کلاســیک ده نوێنن. نووسەری ئەم 
دێرانە ئەندامی » یەکیەتیی شانۆپێداگۆگەکانی 
ئاڵمان«، »ناوندەی لێکۆڵینەوە و ئارشیوی کورد«، 
»یەکیەتیــی خوێندکارانی کــورد لە ئورووپا«، 
»ناوه ندی شــانۆی کۆچــه ر«، »فێرگەیەک بۆ 
کوردســتان«  و هاوکاری »فستیواڵی جیهانیی 
شانۆی منداڵان«، » فســتیواڵی جیهانیی فیلم 
ئاڵمــان«، » ڕێکخراوی مێزی خڕ«،« ڕێکخراوی 
کارگای نووسەران، شاعیران و هونەرمەندان«، 
»ڕێکخراوی خوێندنەوەی کتێب« و کۆمەڵێک 
ڕێکخــراوی مەدەنیی کــورد و ئاڵمان بووم و 
دەتوانم بڵێم ســه ره ڕای چه ند چه شــنیبوونی 
ڕێکخراوه کان)ســەربەخۆ بە پاڵپشــتی ماڵیی 
دەوڵەت، ســەربەخۆ بە پاڵپشتی ماڵیی حزب- 
دەوڵەت، ســەربەخۆ بە پاڵپشتی ماڵیی بانک، 
گرێــدراوی تەواو حزبی، ته واو ســه ربه خۆ( لە 
هەموویانــدا گرفتــی هەمەجۆری ئینســانی، 
ماڵی، کاری، سیاســی، پیشەیی، بەڕێوەبردن، 

خۆویستی و... هەبووە و هه یه !
ئــەوەی ئەمــڕۆ زۆرتر گەشــە دەکات، فۆڕمی 
دێموکراتتــری ڕێکخــراوی مەدەنییــە، کــە 
گرێــدراو نییــە و لە کۆی کەســان  بۆ کاری 
ئەدەبی، هونــەری، کۆمەڵایەتی، ژینگە، لاوان، 
ژنــان، منداڵان و کاری فێــرکاری و خزمەتی 
گەڕەک، گوند و شــار پێک دێت. لەم گشــت 
کەسییەدا، ئەندامبوون شەرت نییە، هەڵبژاردن 
بە شێوەی کلاســیک نییە، حەقی ئەندامەتی 
نییە و یارمەتیدان دڵخوازە. کاری چەند ســاڵی 
دواییی مــن لەو چەشــنە ڕێکخراوانە، ئەوەی 
دەرخســت کــە بنەمای دروســت بــۆ کاری 
مەدەنی، ئازادیی هەمە لایەنی بەشــدارابووانە، 
دوور لە هەر چەشنە ئاتۆریتە، هەرچەند لێرەش 
خوو و تایبەتمەندیی کەسان کە ڕەنگدانەوەی 
»سیســتەمی کۆمەڵگا« و کاردانــەوەی ئایین، 
بنەماڵە، سیستەمی سیاسی، فێرگە، شوێنی کار 

و ژیانە، کارتێکەریی لەسەر کاری گشتی دەبێ
 فۆڕمێکی تــری کاری هاوبەش و ڕێکخراوی 
مەدەنی لە هێندێک گوند و شــاری گچکەی 
ئورووپــا هەیە کــە هەموو خەڵکــی گوند و 
گەڕەکەکانــی شــار تێیــدا بەشــدار دەبن و 
ناونووســکردنی کەســی  لە  هەڵبژاردن دوور 
دڵخوازە. لەم شێوەدا هەر کەس و هەموو کەس 
دڵخواز ئامادەی کار بۆ گەڕەک، گوند و شــارە 
و هەر کەس و هەموو کەس دوور لە ئاگابوونی 
خــۆی هەڵدەبژێــردرێ و لەم سیســتەمەدا 
هەڵبژێردراون بۆ ڕاپەڕینی ئەو کارانەی خۆیان 
شــارەزایی یان لێی نییە،  لە کەسانی شارەزا و 
پســپۆڕ دەگێڕنەوە. کاری پسپۆڕان لە بەرانبەر 

حەقدەست ئەنجام دەدرێ.
تێگەیشتنی نوێ له  ڕێکخراوی مەدەنی و ئه رک 
و ده وری لــه  کۆمه ڵگای پڕ له  گۆڕانه  خێراکان 
پێویســته  ، کە ســەرجەم دنیــای داگرتووە 
و ئەم ترســە هەیــە کە کۆمەڵگا لــە ڕێگای 
»لێهاتووی دەستکرد- KI-AI«  و پەرەستاندنی 
دەسەڵاتی هەرچی زۆرتری کۆنسێرنەکان، ئەم 
دێموکراســییە ڕواڵەتییەی ئەمڕۆ، کەمڕەنگتر 
بکرێ و ئاتۆڕیتەی کۆنســێرن و ماشــێن زاڵ 
بکرێ و دەوڵەت و پاڕلەمان بکه وێته  دەســت 
کۆنسێرنەکان، کە هەر ئێستاش زۆرترین دەوری 
سیاسیی شاراوە و ئاشکرا دەگێڕن. ڕێکخراوی 
مه ده نی له م به ســتێنه دا ئه گــه ر نه که ونه  ژێر 
ســه یته رەی لایه نه کانی جیهانــی و ناوچه یی، 
ده توانــن پارێزه ری مافی هه مه لایه نی مرۆڤ و 
ژینگه  و دێموکراسی بن! وێنه ی جیهانیی ئه و 
چه شــنه  له  ڕێکخراوی مه ده نی له  ده  ســاڵی 
ڕابوردوودا په ری ســتاندووه  و کاریگه ریشیان 
هه بووه ! کــورد زۆرتر لــه  هــه ر نه ته وه یه ک 
پێویستی به  ڕێکخراوی مه ده نیی کوردستانی و 
جیهانیی خۆی هه یه . ئه وه  په یامی ئه م سه ده یه  
بۆ ئێمه ی کورده ، گه ر ڕزگاریی مه به ســت بێ، 
ئه وه ش به ر لــه  هه ر که س ئه رکی جیلی نوێ 
به  تایبه ت ژنان و لاوانه ، که  هێزی ســه ره کیی 

گۆڕان له  جیهانی ئه مڕۆن!

